
Catholic Bishops' Conference
nung Meghalaya CM tushi

LS Speaker Birla-i pa anema no-confidence
motion benokba takaraba nung asadangtsü ashi

Kohima, February 10, 2026
(TYO): ANAGT-2015 batch
tesayurtemi tanü agi anogo
trokbuba lungkak aitogo aser
parnok mapa regularize
mesürabangla tuluba lungkak
aittsü ta metetdaktsüogo.

February 4, 2026 nungi Naga
Solidarity Park, Kohima nung
tesayurtemi lungkak ait tenzüka
liasü.

Sorkari  tanü tashi nung
telangzüba tajung magütsüra
asüng nungi lumia lungkak
aittsü telemtetba agiogo ta
ANAGT-2015 batch
tanishirtemi ashi.

Lumia lungkak aittsü atema
volunteers peria dang lir aser
parnoki mulungteta shilem
agitsü renema lir  ta osang

angazüker.
Mapang atsülangba, olemtep

aiben liaka lemtet magiba aser
committee-i inyaktsü
shidangbatem meinyakba atema
tejashi nung iba lemtet agiogo ta
ANAGT-2015 batch-i ashi.

Onok regularize asütsüba
onük ya mapang talangka
meinyaka arur aser iba ajanga job
security mali ser küm aika
tesayurtemi inyaka aruaka tang
tashi tarendakba ka nung lir aser
senotsü tangutsü tim mangur ta
parnoki ashi.

Onoki timi dang aser ozüngi
melaba ama lungkaket aiter saka
telangzüba kecha manguba
ajanga onoki tesashiba lungkak
aittsüsa akümer ta tesayurtemisa
metetdaktsü.

Tanü tesayurtemi placards
amer aser yimyim ayima
lungkak aita liasü. Parnokisa
sorkar dang mapang matsülangi
administrative aser political
lemtet ka ajanga iba ken o
angatetteptsü mepishia
metetdaktsüogo.

Tang tashi nung sorkar nungi
official announcement kecha
mali. Ajisüaka ANAGT-2015
batch-i olemteptsü aser
telangzüba tajung angutsü teimla
nung lir.

Tanü nikongdang tashi nung
sorkar nungi telangzüba tajung
kecha maliba agi parnoki District
Administration dang Bodbar
nungi Secretariat Junction nung
lungkak aittsü temelaba
meshiogo.

ANAGT-2015 tesayurtemi lungkak aitba manener
Dimapur, February 10, 2026
(TYO): Union Minister of State
for Environment, Forests and
Climate Change (MoEFCC) Kirti
Vardhan Singh-i February 9, 2026
nü Department of Environment,
Forests and Climate Change,
GoN ketdangsürtem den senden
ka menogo.

Senden nung Principal
Secretary to the Govt. of Nagaland
Y. Kikheto Sema, IAS-i anir
ketdangsürtemi Union MoS dang
Department ajanga Nagaland nung
forests, wildlife aser tanga natural
resources wazüka ayutsü mapa
inyakbatem lemsatep.

Arem samaa aoba azüoktettsü
atema rural aser urban areas nung
afforestation programs teimba
inyaktsüla aser iba atema Nagar
Van kübok senotsü talila
lemzüktsütsü mepishir ta
Kikheto-i ashi.

Centre sorkari MoEFCC, GoI
indang Green India Mission

(GIM) schemes kübok teyari
agütsütsü bilemdaktsünür. State
sorkari Nagaland nung
Agarwood plantation ajungkettsü
atema mapa inyaker aser Cabinet
dangi draft Agarwood Policy ka
agütsütsü renemdar ta Principal
Secretary Kikheto-isa ashi.

Paisa Centre dang
Compensatory Afforestation
Fund Management and Planning
Authority (CAMPA) kübok
senotsü lemzüktsütsü mepishi.

Union MoS Kirti Vardhan
Singh-ia Department
ketdangsürtem dang technology
amshia ali rongsen wazüka ayuba
maparen inyaktsü ayongzük.

Paisa Teak aser Agarwood
tsünüba yimya tajungba amshitsü
aser IFGTB, Coimbatore aser
RFRI, Jorhat amala research
institutions den jembitepa
Nagaland nung technological
advancement bener arutsü atema
ayongzük.

Union MoS Kirti Singh-i Forest
ketdangsürtem den sensaksem

ANAGT-2015 batch tesayurtemi February 10, 2026 nü Naga Solidarity Park, Kohima nung lungkak
aitba noksa nung angur.

Imphal, February 10, 2026
(Agencies): Ukhrul district
kübok Litan tesem nung tensa
mesüngjemteti lir aser February
10 nunga injang akhaba aser mi
senoktsüba osangtem angazüker.

Sorkar aser security
agencies-i tensa
süngjemdaktsütsü asoshi kanga
meranger saka makoker.

Tanü agi anogo tasembuba
ozüng alema inyaksangshiogo
aser security forces talila mapa
lemzüktsüogo.

February 9 nü Deputy Chief
Minister Losii Dikho-i anir MLA
telok kati Litan semdanga tensa
asadangogo.

Parnoki kin anaprong nungi
tanishirtem den ajurutepa
sendentem amen aser yimjung
bener arutsü aremzükteptsü
mepishia liasü.

Mi senoktsürtem maotsü
jangjatsü aser aputsü ta deputy
chief minister-i nangzüka liasü.

Tensa azüoktsü atema
security maparen ajak inyakdar
ta BJP MLA ana- Govindas
Konthoujam aser Kh Ibomcha
natia ashi.

Iba tesem nung additional
forces mapa lemzüktsüogo aser
lokti lennirtem den olemtep
tenzükogo ta tenatisa ashi.

Honibar aonung Tangkhul
Naga nunger ka aser Kuki nunger
ka yi jemer raratepba ajanga iba
ken o adoka liasü.

Osang angazükba agi Kuki
nunger telok kati Tangkhul Naga
nunger züka merenshi aser iba
atema tejashi nung kiojen nung mi
senoktsü aser mepetmesü adok.
Internet services shibanger

Manipur sorkari
Mongulbarnü Ukhrul district
nung anogo pungunü atema
mobile, broadband, VPN, aser
VSAT connections dena internet
services shibangogo.

Litan Sareikhong area nung
ozüng alema inyaksangshiba
sülen sorkar iba lemtet agiogo.
Mongulbarnep ki tazüng aika
nung mi senoktsü aser injang
khaloktsü.

Tangkhul Naga telok anati
Ukhrul aser Kamjong district tem
nung Kuki nunger mesenzütsü
tenokdangba agütsüogo.

Manipur sorkarisa district

talila ana nung internet
tenokdangbatem agütsüogo.
February 10 nungi tenzüka anogo
pungunü atema Kangpokpi aser
Kamjong district tem nung
internet aser data services
shibangtsü osang metetdaktsü.

Kangpokpi district nung
Lhungtin sub-division aser
Kamjong district nung Phungyar
sub-division nung internet
services shibanger ta home
department-i metetdaktsü.

"Nisung taküm lalutsü, nija
aser sorkar meyong kiojen
akoksatsü aser tensa raksatsü
ajitetba agi iba tenokdangba
agütsür. Social media, messaging
services, SMS aser dongle
services ajanga olulu aser
tesempatep adoktsü osangtem
prokshitsü tsübur" ta home
department nung commissioner-
cum-secretary N Ashok Kumar-
i metetdaktsü.

Airtel, Vodafone Idea, Jio,
BSNL aser tanga operators ajaki
iba tetuyuba sülen anidaktsü tuyur
aser tashi mangartem ozüngi
merenshitsü ta Manipur home
department-isa metetdaktsüogo.

Guwahati, February 10, 2026
(Agencies): Golaghat kübok
Assam-Nagaland arrtsü anasa
Chungajan nung Naga nungertemi
concrete gate ka yangluba aser
Nagaland kübok Niuland district
nung tesem ka ta sangoktsüba
anema lungkak aitogo.

Iba gate dang "Shokhuvi" ta
tenüng jaloktsü Sarupathar sub-
division kübok Navamilanpur
aser No. 2 Shantipur
yimtsüngtem sendaktepba
lenmang nung yanglu. Nagaland-
i Assam litsü nung parnok aliba
sayutsü atema iba gate yanglu ta
iba tesem nung alirtemi ashi.

Navamilanpur, Mahima aser
temeket nung alirtemi iba gate
agientsü atema takhangba agüja
lungkak ait. Assam sorkar dang
aiben mepishiaka mapa kecha
meinyak ta parnoki ashi.

Naga nungeri Assam li
atsünga agitsü atema tashiyim
inyaker saka Assamese nunger
olatem pusemer mali ta
yimdaklirtemi ashi.

Külen, CRPF-ia tejak
repranga mapa inyaker aser
parnoki Naga nunger dang kecha
mashir saka Assamese nungerbo
amokmerener aser ken o
benokbatem agientsü rongshir.

Border Magistrate Priyamjyoti
Phukan aser Sarupathar Sub-
Divisional Police Officer Dipen
Pator nati Hombarnü lungkak
aitba tesem semdangogo aser
idangji gate agientsü atema
memorandum ka agütsü.

Assam-Nagaland arrtsü
mangatettep ya küm aika atsütepa
arur. Ita ka tejakdang Naga nungeri
ki 85 shi rongdoktsü ta yimdaklir
tanishir Dipen Gogoi-i ashi.

BJP srokari land pattas
agütsütsü ta nangzüker aser
arrtsü ken o angatetteptsü ta
ashiba ano meinyak lir. BJP sorkari
elections matongdang mapa
inyaktsüka mesüra yimdaklirtemi
tanga lenmangtem bushitsüsa
akümtsü ta Gogoi-isa ashi.

Maneni, MLA temi Assembly
nung tebilemtsütem benoka
melemsateper aser iba jagi
yimdaklir timtemer ta paisa ashi.

December 2025 nung
Merapani anasa Assamese
yimdaklirtem den raratep aser
prangpong amer amak.

Nagaland nung Assam li
dendaktsütsü merangba ajanga
tensa mejungi kümogo aser iba jagi
Chungajan Majgaon Panchayat
area nung lungkak aitba sentongtem
agir ta yimdaklirtemi ashi.

Golaghat nung Naga gate anema lungkak ait Ukhrul kübok Litan nung tensa mesüngjemer

New Delhi, February 10, 2026
(Agencies): Naga yimjung
olemtep atema retired IPS officer
Ajit Lal-i AK Mishra melenzüktsü
akok.

1974-batch Himachal
Pradesh cadre officer Ajit Lal-i
interlocutor inyaktsü akok ta
osang angazüker.

AK Mishra indang kümsük

taoba hopta tembanga liasü aser
Ajit Lal-i Ministry of Home
Affairs kübok adviser
(Northeast) mapa agizüktsü.

AK Mishra ya 1987-batch
Rajasthan IPS cadre officer ka
lir aser pai tesüiba nung Centre
den Suspension of Operations
(SoO) agreement agiba Kuki-Zo
teloktem den shilem agia liasü.

Ajit Lal-i AK Mishra melenzüktsü akok

Changki-Tai Ahom Cultural Connect nung 'Testament of Friendship" nüngshilong azüng

Dimapur, Tsüklai/February
10 (TYO): Changki-Tai Ahom
Cultural Connect tenzüker ananü
buba February 10, 2026 nü
alizüng ka tongteta Changki
nung "Testament of Friendship"
nüngshilong azünga liasü.

Iba nüngshilong ya Rajkumar
Alok Narayan Singha, Prince of
Tai Ahom ajanga semzüktsü,
koba Changki, Longjemdang
aser Tai Ahom nüburtem tsüngta
küm aika tesendaktep aliba
temaitsü lir. Kasa mapang kotoro
temesüng chioka yimjung aser
arok tejangraba akangshia liasü.

Ao Senden tir Marsanen
Imsong-i iba sentong nung
jembidang, iba sentong ya puti
otsü zülushiba masü tanaben
agishiba ka lir, ta ashi.

"Puti otsü tasen ka yanglutsü
atema asenok yangi adenshiba
masü, saka küm aika tejakdang
asen otsüla-oboula nunger jajaba
lenmang tejen nungi ayi indoktsü
asoshi lir," ta pai ashi.

Changki ya Naga tenem aser
lenden lima tsüngta otsü aketba
süngkem ka lir ta ashi aser küm
noklang aika tejangdang nungi
tesendaktep lia aruba ya
jenokdak, shishilempaba aser
kibalembu nung tera yanga lir ta
ashi.

Asen puti otsü ya zülua ayuba
nung kisüng masü saka azü aser
kibalembu nunga lir, ta ashi aser
mangatettep aliba tesemtem
yimchiyimjung aliba tesem
kumdaktsütsü ayongzüka liasü.

Jangpetkong Senso Mundang
tir C Imo Walling-i salem o
jembidang Ao Naga aser Tai
Ahom nüburtem tsüngta akhi
mapang nungi tesendaktep aliba
bilemteta jembia liasü. Pai
telungjem, tesunep aser
akumtsübo alitsü ayongzüka
liasü.

Advisor, Transport &
Technical Education,
Temjenmenba Pongen-ia tetsü-
tebou nungeri otsü ashiba

bilemteta jembi.
"Ahom chuba Changki nung

jenokba ajanga pai Changki
nunger dak tamang akaba sayur,"
ta pai ashi.

Tai Ahom nunger tenüng
nung Prince Rajkumar Alok
Narayan Singha-i jembidang Tai
Ahom puti otsü nung Ao Naga
nunger tongti shilem agiba indang
lemsatepa liasü.

Kin ana timba yimjung nung
lia aru, aser kibalembu,
rongsenketzüng aser sobaliba
ajanga tesendaktep akangshi, ta
pai ashi.

Anüngdang sentong nung
lokti tentet balala nungi sobaliba
tsüngsang aser ken agi shilem
agia liasü.

Nikongdang 'A Conversation
on Relationships Between Tai
Ahom and Changki (Ao Naga)'
nüngja agütsür seminar ka Orija
Salang nung alidang kin ana
nungi tashi temeteter temi shilem
agia liasü.

Changki-Tai Ahom Cultural Connect tenzüker ananü buba February 10, 2026 nü
Changki aser Tai Ahom nüburtemi yimjung temaitsü kotoro anüngleni yokdang
tangokba noksa nung angur.

Dimapur, Tsüklai/February
10 (TYO): Government of
India indang Mass Drug
Administration (MDA)
nationwide campaign nung
shilem ka ama Lymphatic
filariasis samadaktsütsü atema
awareness sentong ka
Nagaland University, Lumami
den lungjemer Jawahar
Navodaya Vidyalaya, Lumami
nung Mongulbarnü ayongzüka
liasü.

Alima nung long-term
disability timtiba adokdaktsüba
rongnung Lymphatic filariasis ya
ka lir, ta Assistant Professor,
Department of Zoology,
Nagaland University, Dr.
Lobeno Mozhui-i ashi. Iba
tashidak yagi nisungbo
mesüdaktsür, saka nisung
takum nung kanga mejungi
kongshir aser nüburtem aser

rongsenketzüng tsütsü
tebilemtsü khuret tulu bener
arutsür, ta ashi.

2027 tashinung Lymphatic
filariasis samadaktsütsü atema
India nung tasa balala tajungba
yanglua inyakba nung terenlok
lir aser yangji küm nung anaben
Mass Drug Administration
campaign ya February 10 aser
August 10 anogotem National
Deworming Day den
meyokteper amunger, ta Dr.
Mozhui-i ashi.

2026 Phase-I Mass Drug
Administration campaign tanü
tenzüker aser iba sentong yagi
state balala nung district 128
nung rangloker, kong
angatetdaktsütsü aser
nüburtemi shilem agiba ya iba
tashidak samadaktsütsü asoshi
tongtipangtiba mera lir, ta lai
metetdaktsü.

JNV Lumami nung Lymphatic filariasis
indang awareness sentong agi

Dimapur, Tsüklai/February
10 (TYO): Safer Internet Day
2026 nüngtem nung Office of
the Deputy Commissioner,
Dimapur ajanga internet aser
artificial intelligence (AI)
kumdanga amshiba nung
rangloker district-level
awareness sentong ka February
10, 2026 nü Deputy
Commissioner, Dimapur indang
Conference Hall nung
ayongzüka liasü.

Ministry of Electronics and
Information Technology
(MeitY), Government of India
ajanga "Smart Tech, Safe
Choices - Exploring the Safe
and Responsible Use of AI"
omen kübok maparen balala
inyakba nung lirumedema iba
sentong ya ayongzüka liasü.

Tanurtem tetsür aser

lanurtem nem internet
kumdanga amshitsü asoshi
awareness agütsütsü nükjidong
nung Safer Internet Day ya
alima ajunga nung küm shia
February ita nung tanabuba
Mongulbarnü amunger.

Internet nung 'safe online
practices, cyber hygiene, major
cyber threats and mitigation
strategies' indang
angatetdaktsütsü aser kasa
mapang internet aser AI
technologies kumdanga
amshidaktsütsü nükjidong nung
iba campaign ya alir.

ADIO (NIC), Dimapur,
Kamal Chetri-i sentong tenzüka
jembidang "Smart Technology,
Safe Choices" omen kübok iba
sentong nükjidong ya AI
kumdanga amshiba nüburtem
nem angatetdaktsütsü asoshi lir

ta ashi.
Anogoshi libaliru, influencing

inyakyim, online shopping, video
r e c o m m e n d a t i o n s ,
advertisements aser angazükba
sapang nung AI ya tongtipang
kumogo, ta pai ashi. Küm shia
iba anogomung ya tetsür, lanur
aser mapa inyakba tesem nung
rangloker amunger ta ashi.

AI nungi tajangzük anguba
indang lemsatepba mapang
paisa AI lenmang meshidak
nung amshiba tebilemtsü tali
akumba indanga metetdaktsü.

Pai iba sentong nung shilem
agirtem dang personal data
wazüka ayutsü ajungshi aser
technology tsütsü tejakleni
terenlok nung oaka nisung
meimchir tangatetba ya
tongtipang lir ta ashi.

EAC (Dev), Dimapur,

Dimapur nung 'Safer Internet Day 2026' nüngtem nung February 10, 2026 nü awareness sentong
nung EAC (Dev), Dimapur, Imlijungla Lemtur-i jembidang tangokba noksa nung angur.

Dimapur nung Safer Internet Day indang awareness sentong agi
Imlijungla Lemtur-i iba
anogomung rateta jembidang,
"Smart Technology, Safe
Choices" omen kübok sentong ya
AI tasü ita aser kumdanga
amshiba yimya sübadaktsütsü
nükjidong nung ayongzük, ta
ashi.

AI ya electronics aser
information technology
telungzük nung lir aser tangbo
anogoshi maparen balala nung
tongtipang kumogo, ta lai ashi.

AI amshiba nung tajangzük
jenti lir, saka mashi lenmang nung
amshiba ajanga timtem bener
arutsüba kasaji lir, ta ashi. Video
aser voice calls densema content
shidakba aser tiazüba bendangtsü
tasak kumogo, kechiaser tangbo
AI yagi nisung ola shidak
adokteter aser shidak ama media
taila yangluteter, ta ashi.

Ken aser kensüa tangbo AI
technology amshia yanglur, ta
Imlijungla-i ashi.

Lai AI kanga kumdanga
amshitsü nüngdaker aser AI
tools indang tongtipang
inyakyim metetba ajanga mapa
inyakba tesem nung mapang
kumzüktsü aser mapa tajungba
akumtsü ta ashi.

Laisa sentong nung
adenertem dang personal aser
tongtipang data tem online nung
lemsatepdang kanga
kumdangtsü ayongzüka liasü.

ADIO (NIC),
Chumoukedima, Vicky Kumar

Sharma, & DIA (NIC),
Dimapur, T. Thongtsali Sangtam
nungeri PowerPoint
presentation agütsüba nung
technology kumdanga amshitsü
sayua liasü.

SMS, email aser WhatsApp
ajanga nüburtem ashioktsüba
indang parnoki lemsatepa liasü.
Yamala messages ajanga
passwords, banking credentials
aser card details auyatsü
meranger. Aiben yamala
messages nungya aritepba
mesüra amokmerenba o amshir,
mejangjaba links aser spelling
mesüra grammar tai alir, ta ashi.

Parnoki nüburtem dang
mejangjaba links nung
manemtsü aser official websites
mesüra applications ang
amshitsü ayongzüka liasü.

Presentation mapang
Government of India-i temulung
melemtettsüsa osang agitepba
metetdaktsütsü, samaba mesüra
auyaba mobile phone block
asütsü, mobile connections
jangjatsü aser Indian numbers
nung international calls aruba
metettsü atema Sanchar Saathi
portal lapoka aliba indang sayua
liasü.

Nüburtemi national
cybercrime helpline number
1930 nung jembitsü mesüra
www.cybercrime.gov.in nung
online complaints agütsütsü
mesüra anasatiba police station
bushia aotsü metetdakja liasü.

Dimapur, Tsüklai/February
10 (TYO): Scientific apiculture
ajanga ecological awareness
ulushitsü aser libajen wazüka
takum jangratema litettsü
maongka tali agütsütsü
nükjidong nung anogo tenet
scientific beekeeping training
sentong ka School of
Agricultural Sciences, Nagaland
University, Medziphema nung
Mongulbarnü tenzükogo.

Iba sentong nung Nagaland
Beekeeping and Honey Mission
(NBHM) Chairman, Obed
Quinker-i NBHM ajanga native
bee species dak ranglokba

indang lemsatep aser state nung
scientific data bendentsü kanga
nüngdaker, ta ashi.

NBHM-i native bee species
ajungketba nung temulung
agütsür aser tarutsü nung
research agitsü aser field
projects atema NU ya
tongtipang partner ama
repranger ta pai ashi.

Tang agiba training yagi local
capacities tashi itshitsü, data
amshia apiculture yimya
ajungkettsü, sustainable
livelihoods yaritsü aser aluyimba
nung ninang ajanga tongtipang
shilem agiba tali jangjatsü.

SAS, NU nung ninang metsüba training tenzükogo

http://www.cybercrime.gov.in

Chümoukedima Ao Baptist Arogo aser Ao Senso Telongjem Chümoukedima-i kija, kibong aser lokti tentet balalai nübu, rongsen, shisatsü aser sarasadem nung
asüko mapang yaritepba asoshi nenok ajak dang kanga pelaba lemsateper. Onok timtem asüko mapang nenok temeim, teyari, aria bilem mapatem ajanga
mulung anisüngzük tesangwa tulu liasü, talisa mangyimer kibongtem aser yirur alirtem asoshi teyari tulu agütsüba ajanga tesunep ngüa liasü. Onoki nenok

temeim teyari tulu melena kecha meyipba magütsütettsü ajisüaka teyanglur Tsüngremi nenok mapa tajung asoshi aser nenok lenla ajak nung talubosa moajangma
ta onok tamang sarasadem.

Ano talisa onoki item lokti dang asür kibongtem aser yirur alirtem dang temeim aser mapa tajung asoshi pelaba shisemer:

Iba den külemi shirnokisa accident asüba tesem nungi pei nija kari (vehicles') tenla agüja yirur alirtem mozü ki tashi tongtsüogo nenok ajak dang kanga
pelaba lemsateper aser kija kibongtemi tenla tajung agütsüba atema kanga dang pelaba shisemer. Iba sapang ajanga Molungnen pelaba lemsatepba

nung kar danga züdoka lira iba asoshi onoki sasa bilemer.Nenok mapa tajung asoshi kangasa pelaba lemsateper,
Tsüngremi nenok mapa, taküm aser kibong maneni moajangma.

1. Dr. Neiphiu Rio, Chief Minister of Nagaland
2. Shri Metsubo Jamir, Minister for Rural

Development& SIRD
3. Shri Jacob, Minister for PHED & Cooperation
4. Shri Tongpang Ozukum,

Advisor, Water Resources
5. Shri Temjenmenba, Advisor - Transport  &

Technical Education
6. Mrs. & Mr. Imkongmar, Advisor Minority Affairs

& Sericulture, Govt. of Nagaland
7. Mr. Nokchasashi NCS, Joint Commissioner

to the Govt. of Nagaland
8. Dr. TinujongshiChang NCS,

Deputy Commissioner Dimapur
9. Shri AlemyapangLongchar NCS,

ADC Chiephobozou
10. Shri Moasunep K. Jingru NCS,

EAC Chiephobozou
11. ADC Kohima
12. Dr. Imotemsu Lkr, MD, Naga Hospital

Authority Kohima& his Team
13. Mrs. Aotula T. Imchen, IPS, Commissioner

of Police Dimapur
14. Shri B. Henok Buchem,

Deputy Commissioner Kohima
15. SP Kohima
16. Nagaland Baptist Churches Council (NBCC)
17. Ao Baptist Arogo Mungdang (ABAM)
18. Nagaland Police Baptist Churches

Association (NPBCA)
19. Kohima Ao Baptist Church
20. Ao Baptist Church Diphupar
21. Nukmen Baptist Church, Darogapathar
22. Dimapur Ao Baptist Arogo
23. Mokokchung Town Ao Baptist  Churches'

Mission
24. Dimapur Area Ao Baptist Churches
25. Ao Senden Mokokchung
26. Kohima Aoer Telongjem
27. Langpangkong Union Kohima
28. Diphupar Ao Senso Telongjem
29. CIHSR (Referral Hospital) Chümoukedima
30. Police Referral Hospital Chümoukedima
31. 45 Assam Rifles Tsiesema
32. CHC, Chiephobozou
33. PHC, Botsa

34. PHC, Zubza
35. North Police Station Kohima
36. Kohima Traffic Personal
37. Zubza Police Station
38. OC Traffic Police Chümoukedima
39. Tsiesema Basa Youth Organisation
40. Baptist Church Tsiesema Basa
41. Women Society Tsiesema Basa
42. Tsiesema Village Council Chairman & Colleagues
43. Women's Fellowship Tsiesema Basa Baptist

Church
44. Tsiesema Baptist Church
45. Tsiesema Youth Organisation
46. JCB From KC Angami & Vilelie Khamo, & Mr. Lanu
47. Northern Angami Youth Organization
48. Nothern Angami Youth & Sports Association Group C
49. Forum for Naga Reconciliation (FNR)
50. Chümoukedima Village Council & its team
51. Chümoukedima Lotha Hoho
52. Dimapur Ao Senso Telongjem
53. Kohima Watsü Telen
54. Dimapur Watsü Telen
55. Dimapur Area Ao Arogotem
56. Chümoukedima Town Area Baptist Churches
57. Changki Baptist Church
58. Changki Yimlang Baptsit Church
59. Chungtia Baptist Church
60. Chungtia Putu Menden
61. Unity Village Ao Baptist Arogo
62. Dimapur Konyak Baptist Church
63. Molungkimong Baptist Church
64. Diphupar 'B' Baptist Arogo
65. Mopungchuket Senso Telongjem Chumoukedima
66. Rengma Baptist Church Chümoukedima
67. Sovima Ao Baptist Church Chümoukedima
68. Chümoukedima Village Baptist Church
69. Chümoukedima Village Baptist Church Thenuko

Krotho (Women Dept.)
70. Senden Baptist Fellowship, Pierzha Khel,

Seithekima 'C'
71. Chümoukedima Ongpangkong Kaketshir Telongjem
72. Chümoukedima Ungma Fellowship - Good

Samaritan
73. Khensa Baptist Arogo
74. Konyak Baptist Bumeinok, Chümoukedima
75. Nihoto Ao Baptist Fellowship

76. Sumi Baptist Akukuhou, Chümoukedima
77. Chümoukediam Area Baptist Women Fellowship
78. Ao Baptist Arogo Padumphukuri
79. Eastern Nagaland Peoples' Union Chümoukedima
80. Ungma Senso Telongjem Dimapur
81. Meitei Baptist Church, Chümoukedima
82. Medzephema Town Ao Baptsit Church
83. Aoyimsen Baptist Church, Karbi Anglong Assam
84. Lotha Baptsit Church, Chümoukedima
85. Ao Student Fellowship (SBC)
86. Chümoukedima Yaongyimsen Union
87. Borlengri Ao Baptist Arogo
88. Aoyim Baptsit Arogo, Chümoukedima
89. Model Village Ao Baptist Arogo,

5th Mile Chümoukedima'
90. Nagaland Pentecostal Church, Dimapur
91. Town Baptist Church, Chümoukedima
92. Aoyimti Baptsit Arogo
93. Yimkhiung Baptsit Arogo
94. Life Square Church
95. Chümoukedima Phom Baptist Church
96. Ao Youth Forum Diphupar
97. Pochury Baptist Church, Chümoukedima
98. Kuki Baptist Church, Chümoukedima
99. Brothers' & Sisters' School, Chümoukedima
100. East Dimapur Ao Baptist Church
101. Indisen Baptist Arogo
102. Luyim Ao Baptist Church
103. Chang Baptist Lashong, Chümoukedima
104. Naga United Ao Baptist Arogo
105. Marepkong Baptist Arogo Mokokchung Town
106. Changtongya Senso Telongjem Dimapur
107. Wokha Town Ao Baptist Arogo
108. Medemtsüng Telok, Chümoukedima
109. Baptist Church Changki
110. Konyak Baptist Bumeinok, Dimapur
111. Molungkimong Baptist Church
112. Chungtia Baptist Arogo
113. Chungtia Village Council
114. Unity Baptist Arogo
115. Chubayimkum Baptist Church
116. Yisemyong Baptist Arogo
117. Diphupar 'B' Ao Baptist Arogo
118. Mokokchung Fellowship, Dimapur
119. Kuzhami Baptist Church, Chümoukedima
120. Merangkong Fellowship, Chümoukedima

New Delhi,  Tsüklai/
February 10 (Agencies):
Lok Sabha Speaker Om Birla-
i Mongolbarnü  Opposition-i pa
anema no-confidence motion
benokba indang telangzüba
agütsüogo, aser Lower House
secretariat dang notice ya
asadanga inyakyimtem
takaratiba nung benoktsü
asüngdangogo.

Motion nung nung nisung 118-
i sign süa lir, koba Lok Sabha
secretary general Utpal Kumar

Singh nem Congress lenir K
Suresh, Gaurav Gogoi, aser Md
Javed nungeri agüja liasü.

No-confidence motion
benokba sülen ghonda ishika
dang lir Birla-i iba telangzüba
agüja liasü. Pai Lok Sabha
secretar iat  dang no-
confidence notice ya
asadangtsü aser  inyakyim
takaratiba nung benoka
inyaktsü asüngdang.

Constitution Article 94(c)
kübok iba no-confidence

motion ya benokogo.  Lok
Sabha inyakyim nung party
bendang amshiba atema pa
aija liasü.

Notice nungsa Opposition
party lenirtem nem House
nung o jembitsü temelaba
magütsür, koba parnok indang
democratic temeden anema lir
ta shia lir.

Budget session tenzüker
aliba mapang Lok Sabha nung
tang mepetmesü adoka arudar.

(Maneni tapak 8 nung...)

LS Speaker Birla-i pa anema no-confidence
motion benokba takaraba nung asadangtsü ashi New Delhi, Tsüklai/

February 10 (Agencies):
Enforcement Directorate
(ED)-i ken o ashishitsü atema
industrialist Anil Ambani aser
pa kinungtsü Tina Ambani na
February 17 aser  18 nü
jaokogo.  Reliance Group
senotsü ochi mashi inyakyim
dak sendakba nung tena
jaokogo, ta ken o jangja alirtemi
ashi. Tina Ambani ya
Hombarnü jaok saka la mao.

Supreme Court-i taoba
Bodhbarnü tetuyuba agütsüba
sülen Anil Ambani-i aniba
company tem anema benoker

aliba ken o bushisüngdangtsü
atema federal agency yagi
special investigation team
(SIT) ka tentetja liasü.

Supreme Court -i
Bodhbarnü central agency
tem aser sorkar dang Anil
Ambani l inük adena
meyoktsü asoshi tetutyub
agütsüogo. SC-isa, agency
tem dang ken o ya kecha
tebendang makai takaratiba
nung bentettsü t etuyuba
agütsüogo, kechiyong ken o
ya public fund ochi meshi-i
amshiba dak sendaka lir.

(Maneni tapak 8 nung...)

ED-i Tina Ambani aser Anil Ambani na jaok

Mesüngjemtetba Manipur

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

A tangji, terenlok mapatem inyakba
medemdangdangbo Nagaland dangbo Manipur ya
kanga agia terenlokba aser tajungba lir. Aji oda,

Kohima nungi Manipur yimtiba Imphal atongdang asenok
aikati Imphal yimti renlokba ngur süngmanga bilemer,
kechiyong Imphal-i aodangbo Kohima ajanga dang aoer
asünungji, Imphal yimtiji Kohima dang nungi tamajungba
aser temesüba asütsü amai asenoki bilemer, ajisüaka asenok
asoshibo taoksatsüka, Imphal yimti topur ajungbaji Kohima
den masü Delhi den medemdangtsüsa yangerteta lir.
Ajisüaka, parnok asoshi dang masü asenok asoshia tia
majung kaji, tang dang masü saka akhidang nungi Manipur
state ya kanga mesüngjemteti aliba lima ka lir. Iba state
nung  aliba kin tulu asemji lenden len Meitei nungertem
alir aser tenemlen Naga nungertem o Kuki nungertem na
alir. Item kin asem rongnunga ana masü saka ka kisünga
putepa mali, kechiyong Meitei nungertem rongnunga
yimten temeten bushir telok aika tenteta lir, kasaji Naga
nunger rongnunga lir aser ano Kuki nunger teloksa teimba
asütsü amai tenteta lir. Ibayongji, kin asem tsüngdaji masü
saka kasa kin rongnunga telok balala lemsar tsükchitepba
agi Manipur state ya tang dang nungi tajungba asütsüba agi
tajungba mekümtet aiben timtem ajurur. Aji oda, tang iba
putu nung alirtemia meteta, küm 30 shi jakdang Manipur
nung Naga nunger o Kuki nunger na kanga mejungi
tsükchitepa liasü. Iba sülen ano tang küm asem shi jakdang
Meitei nunger o Kuki nunger na kanga sashia tsükchiteptsü
tenzükba, ano, tang tashi mesüngjemteti lir. Iba ama mapang
ka nung, ano tang Naga nunger o Kuki nunger na ki
rongtsütepa raratep tenzükba yagi, ano, Manipur tensa tia
taliang tamajungba kümogo. Atangji, 2023 küm May ita asem
nü nungi tenzüka Imphal nung Meitei nunger o Kuki nunger
na rara tenzükba mapangbo, Imphal nung Meitie nunger
Yisu dak mamangertemi Yisu dak amanger Khristan-tem
anema inyaker ta jembi, kechiyong Meitei nungertemji
teimbaka Yisu dak mamangertem aser Kuki nungertemjibo
ajak Yisu dak amangertem aser metsütsüi Meitei
nungertemi tenla ki dena rongdokja apuso. Aji oda, Manipur
nung BJP  teloki aniba government alinungji, iba
government-i Khristan-tem anema inyaker ta bilem.
Ajisüaka, tangbo Manipur nung Kuki Khristan-tem o Naga
Khristan-tem na tsüngda ki dena rongdokja rara tenzükbaji
Meitei nunger mamangertem tsüngdang Manipur nung
Khristan-tem tamakok tuluka asütsü. Atangji, Meitei
nungertem rongnunga Khristan aika lir, anungji Meitei
nunger o Kuki nunger na aser Naga nunger o Kuki nunger na
tsüngda tsükchitepba ya tamangba yimsü tsütsübo
masütsüa akok, saka ali raktepba tebilemtsü nungi adokba
timtem aser tebilemtsü nungi adokba amai angateter.
Atangji, ali tsütsü mangatettep liaka Manipur nung kin
asempronglaji senso küma joko küm talangka külemi lia
arur. Iba jagiang Manipur state government nunga shilem
agir, anungji kin asemprongla mulungjang nung tangatetba
tajung ka arua putepa alitsü merangtsüba dak alaka, tang
tesü kin o kin na tsüngda ali raktepa raraba nung yabo shinga
takoker makümtsü. Ano, Naga nunger o Kuki nunger na
asoshi tebilemdangtsü aser tekümdangtsü kaji, limapurtem
rongnung Khristan telok o Khristan telok na tzüngda ali tsütsü
azü poka raratepa sayubaji asütsü. Iba jagi limapurtem dang
Tsüngrem temeim indang kuli mesütettsü. Joko, külemi
linüyonga melinüyonga, Manipur nung Kuki, Naga aser Meitei
nungertemji külem kidang-kiyonger aser yimtsür-yimertem
lir, anungji külemi meputep alitsü agibo, ali-ang tilaka magi
aremer putepa aliba tajungba asütsüa akok. Ashiko, kenü
anogobo tang aliba Manipur state nungi Imphal lendenji
Meitei nunger nem toktsür tenemlen aliba kin ana, Naga
nunger o Kuki nunger nabo yimten balaka küma razüka aotsüa
akok. Aji oda, tanga Naga kintembo ajak yimten ka kübok
alitsü meranger aser Kuki nungertema Manipur nungi pilar
Union Territory akümtsü meranger. Iba amajika, kodang koba
yimten jenjang nung lidir liang, alinük agibo Meitei, Naga
aser Kuki nungertem ya, alima mesama tashi, kidangerbo
kidangersa asütsü, anungji putepa alitsüang merangtsüla.

"MANOKSHIBA LUNG
~ Sakurepla Longkumer

(Yashi adok nungi...)
Item o angashidang tanur asemi tebu dang jashia aruba ajak

amadoker aria bilemba mulungsentsü agi asüng aser tetsüi
ashiba ama parnoki joko tejashibatem ajak amadoktsü aser
telungjem aser teputep nung teka amteper aotsü mulungtet.
Joko par asem  tebu den süngo jema kazür kidangi aotsü
mapang atong. Idangji tebui tanurtem dang tetsüa koma lir aser
la kodanga mesendoki la ali wadang tembanger Tsüngremi maja
tashi meima alitsü aser anepalutsüla ta shir parnok pelatepa
senshi. Tebu den iba anogo parnok ajuruteper tatok agütsütepa
otsü oben jembir senshibaji temoatsü anogo ka liasü aser par
asem mulung nungi khu taret ka endok amai aküm. Ki tonger
tetsü dang tatalokba ajakji tanurtemi ashidang, tetsü kanga
pelaa liasü aser lai chirnurtem dang ajangla asen Tsüngremi
dang asen taküm nung meperiba aser mabensaba ajak Pai
mapang shitak nung abensatsür ta shia lai Tsüngrem tenüng
asang.

Tsüngremsa tajungtiba :  Anepdang yakta ajepba ola mesük
aser ano sarasademba olaa mesük ta Ashilar ki tsütsü nungi
ola tulu adok. Ya tanepbo kechi asü ta kiyongertem aoksatep
aser yabo langka kar atalok asü südi ta Ashilar kidangi aritepa
ayaketa atu nung, Ashilai anir tanurtem ajak apudaker, teka
mekanger Tsüngrem nem tenüngsang agüja liasü. Sarasadem
temer ya koda asü ta asüngdang nung, sorkar mapa asoshi
Taochilai anir tenu par asem tatidang agütsüba, par
asemprongla sorkar mapaji anguba tepela nung Tsüngrem nem
tenüngsang agütsürba liasü ta Ashilai sentepa alir kiyongertem
den lemsa. Iba osang tajungji angashia, Aya! Kibong ka nungi
khen nunga tanur ajaki takok tulu yamai ya angur na ta aoksaba
den tepela pelateper ta iba anepdangji süidaktsü.  Tanur asemi
tetsü temeim den pei taküm nung Tsüngremji tiyongtsü sür
jajaba agi, parnoki takar tulur kibong ajak ajateta takok marok
tulu angu. Alima nung khuret tulu ajuruakasa, Ashilai anir
tanurtemi kodanga Tsüngrem temeim mamadok aser kechi
tensa arudir aruaka, Pai tajungtiba dang inyaker ta asübaji
temulung nung yur parnoki anogo aben jajaba agi Tsüngremi
lar kibong atangji nung moatsü aser parnoki bilemba dang
nungibo taliang moatsü.

Amitsür kibong ka nungi tulur asem tashi adoktsüsa
Tsüngremi moatsür nu ta ano tali dang Pa tenüng asang.  Takok
anguba tepela osangji Ashilar yimti nung alir ajaki angashia ao
aser yimer ajaki, par pezüi junga aliba agi, Tsüngremi moatsür
ni ta shia tatishitsü aser tangazüktsü tulu angu. Tanur asemi
tebu danga parnok takok anguba tepelaji lemsatep aser joko
par asemi tetsü aser tebu akümli medembang tashi yaritsü ta
shia parnoki anüng ajak ajateta tuaka aser ali telungtiba jagi
ai nunga, Tsüngrem temeim sa tajungba aser tuluba ta Pa
tenüng sangjen asang.

Tsüngremer temeimji kecha agia asadangtsü makok. Anüng
ya kaket ka asü asübo aser alima nung aliba tzüyimtem ya
kolem nung inokba mozü(ink) ka asü asübo, Tsüngremi asen
taküm nung temeim aser taochi sayuba ya züluaka
mezülumatsü ta Ashilar aser Medembar yimti ana nung aliba
nüburtemi ola tashi agi ayimten. Tsüngrem tsüngdangbo shiri
ajemalua Pa kübok nung lidir, par mesüra lar kibong aser
takümjibo Tsüngremi tematiba jenjang nung ajungketer ni ta
nüburtemi Ashilar kibongji atishia putusa putu lar kibong
indang otsü jembi.

(Maneni asüng adok nung...)

(Iba Yimdangjem otsü ya Tir Yimyim aser Bookipedia nati ayongba
toktep nung shilem agirtem)

Tesülen tajungtiba
T.Ken 132:1-10

Ne taküm nung tarongba tejangrabaji kechi?
Ne kolok aser temulungjang sünga aliba
pungmangji kechi? Dawid chuba pungmangji
Kibuba külemdak ki ka yanglutsüba liasü. Iba
ken nung Pai iba indang asenok dang ashir.
Asenok rongnunga iba ama pungmang akar
lidaktsünüali-teyanglur, teraksar masü.

Dawid taküm nung mapang talangba ka sepai
ka liasü. Pai Israel nunger tsükchirtem nungi
kümzük aser linük nung yimjung bener aru.
Saka Pai rara nungi yanglutsüba dangi meyip.
Pai noklangnok mertsüng den melentepnü. Pai
ashi, "Tsüngrem alitsü asoshi ki ka ni mangu
tashi ni aonunga memejangtsü".

Saka Tsüngremi Dawid tejangraba tulu aser
temeshi madalokdaktsü. Solomom, Pa
jabasoiang tekülemdakji yanglu. Tamasabo
Dawid mepelai liasü saka Pai ashi, "Ibai
Tsüngremi mulungba süra ni agizüktsü". Idangji
kanga tesüngmangtsü mapa inyak: Pai tesülen
putu yaria tekülemdak yanglu. Dawidi
Sentongji agütsü aser hon,taripi,senti long aser
merang sen million aika jenjang yutsü.

Asenok sendong aser tejangrabatem ajakbo
asenok mapang nung mataloktsü akok, saka
asenoki tanabuba tajungtibaji inyaktsü akok.
Tsüngremi asenok alizüng matalokdaktsüra,
asenoki pa alizüng tongtettsü langa inyaktsü
akok, Pa alizüng tongtettsü asoshi asenoki kar
yaridi. Asenoki agütsüdi. Asenoki asen shisatsü
agütsüdir, asenoki ajungshidi. Asenoki ajak
inyaktsü makok, saka  asenoki langkabo
inyaktsü akok.

Ne pungmang Tsüngremi mulungba nung
matalokra, ne sempet aser rongsen ajanga kar
pungmang atalokdaktsütsü kari yariang.
Kodang nai tangar nungsang anguba dang nungi
Tsüngrem sentsüwangshi asoshi tali bilemdir
Tsüngremi na Pa sentong ataloktsü asoshi
lemang timba nung amshitsü.

Tsüngremi anguba lemang tajungtiba nung
Tsüngremi na amshidakjang.

Calvary Bible Institute nung graduation sentong agi

Kohima, Tsüklai/February
10 (TYO): Calvary Bible
Institute (CBI) Team North-
East India ajanga Class of
2025-26 atema Graduation
Ceremony 2026 sentong
February 9, 2026 nü Life
Sprong Corner, Dimapur nung
agia liasü.

Rev.  Sukumar Chettr i,
Director CBI-i iba sentong
moaja liasü.

Calvary Bible Institute-i
batch 14 buba graduate asür
kaketshir 28 nem kulizüng

kaket tem agüja liasü.
Kaketshirtem nem kulizüng

kaket ya Rana Chettri, Chief
Coordinator, CBI aser Uttam
Bharti, Chairman, CBI nati
agüja liasü.

Graduate asüba kaketshir
nem tetushi agütsüba nung Rev.
Sukumar Chettri, Daniel
Sotang aser Sharda Chettri
nungeria yaritepa liasü.

Sentong nung Rev. Samson
Khawas menden liasü aser
Anugrah teloki tekülem aser
tetushi mapang agia liasü.

CBI züngsem Jhutak Basel-
i Tsüngrem temoatsü jazüka
sarasadem aser Uttam Bharati,
chairman CBI ajanga pela
agizükba o jembia liasü.

Rev.  Daniel Sotang-i
Calvary indang mangdang
lemsatepa liasü aser Rekha
Thapa aser Ongpa Phom nati
takum kuli ashi.

Sentong tembanga D.
Sanjay Sonar, Secretary, CBI-
i melepzüng o jembi aser CBI
züngsem Deepak Kumar-i
sarasadem.

Bengaluru, Tsüklai/
February 10 (Agencies):
Catholic Bishops' Conference
of India (CBCI) indang tir
inyaktsü asoshi makamait Dalit
kin nungi cardinal ka shimba
asoshi India nung aliba arogo
lenirtemi tenüngsang agütsü.

Cardinal Poola Anthony,
archbishop of Hyderabad ya
CBCI indang tir ka ama
February 7, 2026 nü Bengaluru
yimti nung 37th General Body
Meeting nung shima liasü.

Arishi küm 64 tan Poola ya
Dalit nunger mezüngbuba CBCI
tir asütsü, kong India nung rites
asem - Latin, Syro-Malabar
aser Syro-Malankara nungi
bishops tem lir. Pai Archbishop
Andrews Thazhath of Trichur
melentsü, shibai iba mapa
tesüiba küm pezü tashi inyaka
liasü.

Poola shimba ya Catholic
Church telungzük nung tanen
makai bensaa amshiba anema
mera tuluka alitsü, ta Bishop
Theodore Mascarenhas of
Daltonganj-i ashi.

Dalit nunger kati bishops'
conference aniba ajanga Dalit
nunger Khirstanpur dang arogoi
ajak akumtsüboa amshir ta
osang agütsütsü, ta pai UCA
News dang February 8, 2026 nü
shia liasü.

All India Catholic Union
indang odongtar John Dayal-i

ashiba agi, Poola lenisüba ya
Arogo indang 2016 Dalit
empowerment policy den Arogo
lirumedemtsü asoshi maongka
asütsü, kong kin telemsa dak
ajemdaker bensaa amshiba ya
temenen tamajung ta ashir.

"Linük tesem ajunga nung
rites ajak nungi bishops 180 shi
aliba nungi 12 dang Dalit nunger
lir, koba shilem 6.7 asütsü," ta
Dayal-i ashi.

Ajisüaka Indian Catholics
shilem 60 dak tema Dalit aser
tribal nisungtem lir, ta pai ashi.

Tribal bishop kati dang CBCI
tir inyakdanga lir aser paji
Cardinal Telesphore P Toppo
(1939-2023), archbishop of
Ranchi liasü. Pai 2004 nungi
2008 tashi kümsük ana inyak.

"Dalit nunger Catholics
akumsang, shiba Hindu yimsü
nungi temulung meyip, ochi
obendang aser ajak kasa asütsü
imla liasü. Ajisüaka parnok
caste dak ajemdaker bendanga
amshir, lokti nungi sendoker aser
Arogo telungzük nunga tesem
lemsar lir," ta Father Francis P.
Xavier, rector of Loyola
Institutions, Chennai ajanga ashi.

"Tatishitsü agi, Dalits atema
leper balaka lir, aser tasümang
abenba garia balaka lir," ta
Xavier-i ashi.

Dalit Catholics tem ya
telemtetba agiba tentet nunga
mezüngsemer. Iba nung CBCI

CBCI tir inyaktsü Dalit kin nungi Cardinal Poola Anthony shimogo

Tongtipang nisungtem den Calvary Bible Institute nungi graduate asüba kaketshirtem
külemi tangokba noksa nung angur.

Damascus, Tsüklai/
February 10 (Agencies):
Bushisüngdangba osang ka
Syrian Ministry of Justice
ajanga sayaba nung taoba küm
Damascus nung aliba Greek
Orthodox Church of Mar Elias
nung takum bendanga agütsür
amakba ya Islamic State (IS)
meyong jihadist mapa lir ta
ashi.

June 22, 2025 nü tekülem agi
tialong nung lendong agütsür
yagi injang khalokja tapoktsü
osettem pokdakja tekülem
kidang alir nisung 25 tepset aser
aika yiru, ta rights group Syriac
Press ajanga February 8 nü
report nung ashi.

Mapang talangka yimsü süa
arusang Assad yimli aor taoba
mapang rebel commander
Ahmed al-Sharaa-i aniba
sorkar  tasen ka kumteter
mapang tatsüka tsüngta iba
lendong ya atalok.

Iba lendong atalokba sülen
sorkar bushisüngdanger temi
IS telungpur dak tai tongloktsü,
saka parnoki tenüng magi.

Ajisüaka Assad yimli laoba
sülen tentetba jihadist telok
tasen, Saraya Ansar al-Sunna
ajanga iba azüdokshi parnoki
agütsü ta tenüng agia liasü.
Damascus nung "people of
faith" anema rara  mesüba
sülen temerenshi ka ama iba
tesem amak ta shia liasü.

Sorkar indang report ajanga
ashiba agi, lendong agütsür
yakta jangjatet aser parnok IS
den sendaktepa aliba jangjashi.

"Mar Elias Church nung
bomb pokloktsüba ya
kiralongrar lendong kija masü,
iba ya Syria linük loktiliba den
tesendaktep tendangba ka
liasü," ta report ajanga ashi.

Bushisüngdanger temi iba
sentong shirnoki yanglu,
shirnoki senotsü teyari agütsü
aser shirnok teyari nung iba
operation agiar item osang
ngutet aser iba mapa inyakba
nangzükba nunga renemshiba,
tapoktsü oset belenba, suicide
belts bendenba aser  teluk
tsüngta mapa lemsaba indang
tejangja bendentet, ta sorkar

osang ajanga ashi.
Ajisüaka surveillance mapa

inyaka iba ama lendong soitsü
tashi Syria sorkar dak aliba
nung aikati tamang makar,
kechiaser extremist networks
raksatsütsü atema mera agiba
kangabo mali.

"Nüburtemi bilemba ya
yimya ka ama mapang talangka
nungi züngshia aruba linük ka
nung iba ama osang tejangja
kanga kera temai adokba
ajanga nüburtemi tamang
makateter," ta tenüng
magütsüba nisung kati ashi.

Syria nung 2011 küm civil
war küm 14 raraba tenzükdang
iba linük nung Khristanpur 2.1
million liasü, saka tangbo
tamanger 540,000 dang lir ta
amanger.

Iba rara nung civilian timba
sür nisung meyirijang aika
tepset. Rights groups temi iba
rara nung nisung 300,000 aser
650,000 tsüngta tepset ta
asadangteta lir aser nisung 13
million shi tesem balala nung
jenshi.

Syria nung 2025 küm Khristanpur tepsetba atema IS aitsür

tir ka ama Poola shimba ajanga
Dalit nunger daka lenir inyaktsü
sempet aser langa lir ta sayur,
ta Xavier-isa ashi.

Poola ya November 15, 1961
nung aso aser arishi küm 30
nung putir akum aser 2008 küm
Kurnool diocese indang bishop
akum. Pa ya 2020 küm
archbishop of Hyderabad akum.
Pope Francis-i 2022 küm pa
nem cardinal nüngja agütsü.

Pa Loyola University
Chicago, USA nung theology
azüng aser Archdiocese of
Chicago nung aliba St.
Genevieve Church nung inyaka
liasü.

Cardinal Poola Anthony

AO OSHI ANGAZÜKDAK:
TANÜ ANGAZÜKTSÜBA OJANG

Tzümetsüng
(n) tzünglu aruba ajanga ayong nung tzü tali wanga atua ayimba
(flood)
* Tzüngluruwa Assam nung tzümetsüng agi alu raksatsür.
Tzümulung
(n) Tzü yima alidak tiyong (heart of river, middle part of a river)
* Tzü awa mashirtemi tzümulung metendangi mashie majemoktsüla.

NAI-A YA METETTER

LANGTSÜNGLEN :

1. Tenükjang, 2. Luden, 3. Kioktsü,

5. Lenti, 7. Tajangzük, 11. Teronem,

12. Sempa, 13. Jahaz.

TIPLEN :
1. Telok, 4. Aluru, 6. Ozüng,
8. Emk, 9. Kin, 10. Teti, 12. Süir,
13. Jen, 14. Ola,  16. Talak,
. Mazük.

TIPLEN

1. Inyaker ajangtetba - (3)

3. Bangsemo adokdak - (5)

6. Shitak mesüi inyak - (7)

7. Ya mimong nung angur - (3)

9. Reprangzük - (4)

10. Tasola - (5)

11. S _ _ _ _ - (4)

13. Yagi ajak ashioktsür - (3)

15. Ki aokba oset - (7)

17. Ak shi nung inokba tasen - (5)

18. Ishika - (3)

LANGTSÜNGLEN

1. Meshidak - (3)

2. Tanaben soshir - (7)

3. Iba anogo - (4)

4. Meshi - (3)

5. Yagi mi tsükloker - (9)

6. Shi tapu ka - (9)

8. Yagi ayimer saka ozü masü - (3)

9. Ajokba shiruru  ka - (7)

12. Inyaktet - (4)

14. _ _ _ hi - (3)

16. Akümli nungi pilar - (3)

Guwahati, February 10, 2026
(Agencies): Assam sorkari
February 9, 2026 nungi süngolu
nung mapa inyaker nem land
ownership rights agütsüba
maparen tenzükogo.

Dibrugarh kübok Dinjoy Tea
Estate nung iba maparen tenzük
aser Assam Fixation of Ceiling
on Land Holdings
(Amendment) Act, 2025 kübok
settlement application forms
lema agütsü.

State Assembly-i tawa tu
land ceiling law yanglushi aser
iba ya labour lines nung aliba
mapa inyaker nem house sites
aser land nung kibur
kümdaktsütsü asoshi lir. Taoba
mapang item ali ya tea estate
managements meyong liasü ta
Chief Minister Himanta Biswa
Sarma-i ashi.

Iba maparen kübok labour
lines mesüra ibala ali nung ki
yanglur alirtem nem application
forms lema agütsür. Iba form

nung beneficiary tenüng, küm
kwika iba li nung alir aser
demographic information
meshir.

Kasa mapang large-scale
land survey ka tenzükogo aser
tea gardens 103 nungbo iba
mapa temogo. Hombar nungi
tea estates 250 nung iba mapa
tenzüktsü aser iba survey ya
Assam kübok tea estates 800
shi ka nung inyaktsü.

"Assam nung küm 200
jungnüa tea industry nung mapa
inyakertemi parnok aliba ali
asoshi ownership rights mali
dang lia aruogo. Kibongtemi
aridoktsü tetsübu nung liyonga
arur, tanurtem mapa inyaktsü
atema school toktsütsüsa aküm.
Iba policy tasen ajanga tea
workers joko tsübua malitsü" ta
CM Sarma-isa metetdaktsü.

Sorkari 2026 Assembly
elections matongdang tea
garden workers shilem ka
nembo land pattas agütsütsü

nükjidong lir. Ajisüaka iba
maparen ya mapang agitsü ta
paisa ashi.

Sorkari tea garden areas
nung aliba ki ajak geo-tag asütsü
sentong lir aser akokba tashi
PMAY kübok Rs 1.6 lakh per
unit housing assistance
agütsütsü. Ki teraksa aliba
kibongtemi repair assistance
angutsü aser ki malirtemi tasen
yanglutsü teyari angutsü. Iba
dak alia house repair aser
maintenance asoshi kibong shia
nem Rs 1 lakh agütsütsü ta CM
Sarma-isa metetdaktsü.

Ajisüaka, iba mapa ya tea
planters-i magizüker. Iba asoshi
Tea estate kiburtemi Gauhati
High Court nung Assam Labour
Line Land Allotment Act anema
ken o benoka lir.

Assam Labour Line Land
Allotment Act ya property rights
alema lir aser asüngdangya
mesüi yanglu ta Tea estate
kiburtemi ashir.

Aizawl, February 10, 2026
(Agencies): Mizoram nung
Myanmar nungi aruba refugee
tem indang biometric enrolment
takok ngua inyakdar aser tang
tashi nung 90% tashi bendenogo
ta Home Department
ketdangsürtemi ashi.

Mizoram nung tang
Myanmar nungi refugees
28,355 tashi arua lir. Parnok
26,381 dang nungi biometric
data bendenogo aser ibaji
93.04% lir ta ketdangsürtemi
ashi.

Champhai district-i
Myanmar den arrtsütepa lir

aser iba district nung refugee
teimba jenoka lir. Idaki district
administration-i refugees 12,083
indang biometric enrolment
agiogo.

Taküm January tatemlen
tashi refugee 231 aru aser taoba
hopta ano nisung 137 tashi arua
liasü ta ketdangsürtemi ashi.

Aizawl, Lunglei aser
Serchhip district tem nungbo
biometric registration temogo.
Hnahthial district nunga
refugees 591 nungi 563 indang
biometric details bendenogo.

Ajisüaka, Lawngtlai district
nung iba mapa kanga meilongi

inyaker kechiyong iba district
yagi Myanmar aser Bangladesh
den arrtsütepa lir.

Lawngtlai district nung
refugees 5,034 jenoka aliba
nungi parnok 3,677 indang
biometric enrolment renemogo.
Iba district nungsa refugees 983
ajema akümba osang
angazüker.

Iba maparen ya yaküm July
ita nungi district 11 prong nung
tenzüka liasü saka technical
timtem aser senzüsenbong
mesademba khurettem ajanga
bilemba ama meinyakteter ta
ketdangsürtemi ashi.

Myanmar refugees indang biometric enrolment 93% temogo

Süngolu nung inyakertem nem land ownership rights agütsür

Shillong, February 10, 2026
(Agencies): Catholic Bishops'
Conference of India nung
Meghalaya Chief Minister
Conrad K Sangma nem tetushi
agütsüogo.

St John's Medical College,
Bengaluru nung CBCI National
Awards 2026 ceremony
agidang CM Conrad nem
akhüm tetushi agüja liasü.

Catholic temi mission work,
faith, education, social service,
innovation, leadership, aser
nation-building nung shilem

tajung agiba ajiteta sempettem
agütsür.

"Iba tetushi atema
ajemalushir aser pelar. Ni mapa
inyakba ya temaba nungi
lenisüba ajanga lir aser
meimchiribo aika meinyakteter
saka Tsüngrem atemabo
tamakoktsü kecha mali. Pa
taochi, shisatsü aser tasü
itdaktsüba ajanga dang ni
inyaketer" ta CM Conrad-i
metetdaktsü.

"Ano teinyaktsü aika lir saka
sarasadem aser Pa lenisüba

ajanga ajak takoktsü lir" ta paisa
ashi.

Meghalaya CM-isa
Metropolitan Archbishop of
Hyderabad & CBCI President
Cardinal Poola Anthony, Most
Reverend Andrews Thazhath,
Metropolitan Archbishop of
Thrissur CBCI, Cardinal Filipe
Neri Ferrao; Mar Baselios
Cardinal Cleemis, George
Cardinal Koovakad aser Major
Archbishop Mar Raphael Thattil
nunger teyari aser sarasadem
atema pelaba metetdaktsü.

Catholic Bishops' Conference nung Meghalaya CM tushi

Kibong kümer mapang talangtiba arishia aruba apuani
naji U.S. kübok Miami nung Eleanor aser Lyle Gittens na lir.
Guinness Book of World Records nung tena ya "longest
marriage of a living couple" ta züluoka lir.

Eleanor aser Lyle na June 4, 1942 nü Bradenton nung
kibong aküm aser taküm agi küm 83 buba lia arur.

Lyle Gittens ya tang arishi küm 108 aser Eleanor 107 lir.
Tenatisa “Longest marriage for a living couple (different

sexes)”, “The oldest living married couple (aggregate age)”,
aser “The oldest married couple ever (aggregate age)”
otsütem yangluteta lir.

XELHOZHE nung Aoyim den sentakteba
aliba Ali 4 Pura dak tema lir.

Tasazük Mashii  angutsü.
94360 02285   Rs. 250 per sq.ft

Contact : 9436404186 / 9612897620

Rawalpindi, Tsüklai/
February 10 (Agencies):
Imran Khan okatsür Salman
Safdar-i Mongulbarnü taoba
Pakistan ato kilonser  den
Adiala Jail, Rawalpindi nung
ajurutepa pa temang kanga
junga lir ta ashi.

Supreme Court of Pakistan-
i Safdar  dang Khan den
ajuruteptsü melaba sülene tena
senden ghonda asem jungnüa
amen.

Khan den ajuruteper
osangbener den jembidang,
PTI telok tentetsang anema lir
ama ajitet  aser pa den
sensaksem junga kaogo, ta
Safdar-i ashi.

"Supreme Court nung osang
magütsü tashi yangi ashitsü
metemsü," ta pai ashi.

Tepuokdak Khan aliba
tensa asadangtsü atema
Pakistan nung tematiba court-i
Safdar  ya amicus curiae
mesüra "friend of the court"
ama shima liasü.

Mongulbarnü Supreme
Court indang Chief Justice
Yahya Afridi aser  Justice
Shahid Bilal Hassan nati
akumba bench ka ajanga Khan
ajurutsü asoshi petition agizüka
liasü.

Court-i tezüluba nung report
agütsütsü mechi Safdar nem

taoba ato kilonser  den
tenokdangba makai
ajurutepdaktsütsü totuyuba
agüja liasü. Justice Afrifi-i jail
ketdangsür dang Safdar ya
tepuokdak kima matadaktsütsü
tuyu.

Safdar-i court  dang pa
indang report ya Khan takum
aliba jenjang indang kisüng asü
ta asüngdang, kechiaser tawa
medical procedure sülen pa
temang manemi lir ta aikati
shisabolur.

Chief Justice-i report ya pa
takum aliba tensa kisüng nung
rangloktsüla ta jangjatsü. Ano
okatsür Latif Khosa-ia Khan
den ajuruteptsü mepishia liasü,
saka court-i magizük aser iba
ken o February 12 nü jembitsü
lemtet.

Arishi küm 73 tain Kgan ya
ochimashi ken o nung aitsüba
sülen August 5, 2023 nungi
tepuokdak yua lir. December 2
nü Khan teyi Uzma-i minute 20
asoshi pa ajuruba sülen tang
mezüngbuba nisung den
ajurutepdaktsür.

Pakistan ketdangsürtemi
Khan aser par kinunger aser
okatsür tem den hopta shia
ajurutepba anendaktsü, aser
iba ama ajurutepba ajanga
yimten mashi leni anisar ta tai
tonglokja liasü.

Somalia & Saudi na military tesendaktep asoshi tenangzüktepba yanglu
Riyadh, Tsüklai/February 10
(Agencies): Somalia-i military
tesendaktep atema Saudi
Arabia den tenangzüktepba ka
yagluogo. Israel-i Somaliland
agizükba anema parnok temeket
nung aliba linüktem nungi teyari
bushiba mapang Mogadishu-i
hopta ishika tejakdang Qatar
dena kasa tenangzüktepba ka
yangluogo.

Memorandum of
understanding nung ya
Hombarnü Riyadh nung Somali
Minister of Defence Ahmed
Moallim Fiqi aser  Saudi
Minister of Defence Prince
Khalid bin Salman bin
Abdulaziz nati sign süa liasü.

Linük ana tsüngda defense
aser  military tesedaktep
akangshitsü nükjidong nung iba
tenangzüktepba yangluogo,
kong linük anaprongla arok
tejangraba tesemtem densema
lir koba ajanga telok anaprongla
ajangzükdaktsütsü, ta Somalia
indang Ministry of Defence
yagi ashi.

Pr ince Khalid-ia  iba
tenantgzüktepba yangluba ya X
nung post ka ajanga
jangjatsüogo.

Ajisüaka telok anapronglai
osang tejangjabo magütsü.

Taoba ita Somalia-i Qatar
den defence dak sendakba
nung tenanzüktepba ka
yangluogo, ta Somali state
news agency-i metetdaktsü.

Qatar den tenangzüktepba
yangluba ya military training,
shisatsü lemsateptsüba,
defence capabilities terenlok
aser  security tesendaktep
akangshitsüba dak rangloker
lir, ta kasa sangdong ajanga
metetdaktsü.

Doha-ia, linük ana tejangraba
ataloktsütsü aser defense
partnerships tali tajungba
kümdaktsütsü nükjidong nung
iba tenangzüktepba yangluogo,
ta ashi.

Israel-i December  ita
Somaliland ya nüjiso ngur aliba
linük ka ta agizükba sülen iba
linük nung tensa mejungi kümer
lir. Israel-i iba linük tasenba
nung military base ka
amenoktsü sentong lir ta
Mogadishu nem tekümdangtsü
metetdaktsüogo, koba kidanger
linüktem amaktsü atema
tamendakdak ka ama amshitsü
akok,ta bilemer.

Somali tir Hassan Sheikh
Mohamud-i taoba hopta Al
Jazeera dang Mogadishu-i,
Somaliland nung Israel indang

base amenoktsü asoshi
memelatsü aser iba amala
mesükba jenjang agira iba
anema nokdaktsü ta shiogo.

"Onoki onok tashi yari
takokba tashi raratsü," ta pai
ashi. "Iba tetezü onoki idaki
aruba Israel nunger sepaitem
nokdangtsü, kechiyong onoki
iba jenjang agiba ya anemer
aser kodanga memelatsü."

Somaliland ketdangsür kati
January ita  Israel indang
Channel 12  dang Is rael
indang milita ry base ka
amenoktsü asameyangdar,
saka ken o maneni sensak
tesemdak lir ta ashi.

Kasa mapang nung Somalia-
i, taoba ita United Arab
Emirates den tenangzüktepba
yanglur aliba ajak thitsüogo,
kong rongnendak, security aser
defence dak sendakba nung
tesendaktep tem densema lir.
Linük telongjem aser nüjiso
raksatsütsü atema jenjang agir
ta shia parnoki iba jenjang
agia liasü.

Somaliland nükjiso anguba
Israel-i agizükba nung UAE-ia
teyari agütsü ta osang adoker
aliba mapang iba jenjang ya
agia liasü.

Gulf state yagi 2020 küm

Abraham Accords kübok
Israel den tesendaktep
yanglushiogo aser Somaliland
dena rongsenketzüng aser
security dak sendakba nung
tesendaktep kanga junga
yangluogo, kong UAE
company DP World-i azüoka
aliba Berbera port küm 30 tashi
amshitsüba densema lir.

Maneni Israel-i Somaliland
agizükba ya aitsütsü asoshi
Arab-Islamic osang ka
agütsütsü atema ayongzükba
nung UAE-i sign asütsü
memulung, saka January ita
African Union-i Somalia
sovereignty, territorial integrity,
security aser stability pusemtsü
tenangzükba agüja osang ka
lemsatepba nungbo UAE-a
densema liasü.

Saudi Arabia aser Emirati
na tesendaktep mejungi küma
aoba mapang ka nung Somalia-
i UAE den tesendaktep
mayutsü telemtetba agiogo.

Saudi Arabia nunger
sepaitemi Yemen nung
separatist Southern
Transitional Council dangi
UAE-i yokba prangbong
injangtem shipment ka amakba
sülen tensa mejungi aküm.
Kasa mapang nung alima

kintemi agizüker aliba Yemen
sorkari Emirati sepaitem linük
nungi ainshitsü ayongzükba
Saudi Arabia-i pusema liasü.
Iba taitsüba ya UAE-i magizük.

Maneni Sudan nung
paramilitary Rapid Support
Forces (RSF) nem teyari
agütsüba atema Abu Dhabi
aitsüogo, shirnok küm asem shi
Sudanese Armed Forces den
raratepa arudar.

Saudi Arabia  shirnok
Khartoum den kanga junga
sendaka lir parnoki, RSF puri
Honibarnü Sudan kübok
Kordofan tesem amakba
aitsüogo, kong tanur aser
tetsürtem densema nisung aika
tepsetogo.

Riyadh-isa, Sudan nung
bendangertemi jushiba aitsüogo
aser ashiba agi, ozüng alema
prangbong injang aser
hadirtem, mercenary tem aser
sepaitem senoka aitba ajanga
rara atsülanga aoer, ta ashi.

Ano Sudan-i taoba küm
UAE anema International
Court of Justice nung ken o ka
benokogo. West Darfur state
nung Masalit nunger
samatsütsü merangba mapang
RSF nem teyar i agütsüba
atema parnok aitsü.

Paris, Tsüklai/February 10
(Agencies): United States-i
amokmerenba aser  rara
mesüba ano metembang, ta
France Tir  Emmanuel
Macron-i tekumdangtsü ashi
aser EU dang transatlantic
tesendaktep nung tawa
mepetmesü adokba ya
saksalemdaktsüba ama
agizüka temelenshi asoshi
inyaktsü ajungshi.

Europe nung alir temi
"Greenland moment" nungi
angazüktsü nüngdaker, ta
Macron-i Mongulbarnü ashi
aser European Union lenirtem
dang Washington aser Beijing
den rongsenketzüng tsütsü
tokteptettsüsa tashi itshitsü
asoshi temelenshi buhitsü
ayongzüka liasü.

US Tir Donald Trump-i
Greenland agitsü nangzüka lira
ser  Danish autonomous

territory ya "national security"
asoshi tongtipang ta ashir.

Washington-i Europe nung
tembar  linüktem
amokmerenba anenba ya teti
asoshi US tangatetba
melenshiba ama aibelena
magizüktsüla, kechiaser Trump
administration ya rakpoka
European anema lir aser EU
loksadaktsüner, ta Macron-i
ashi.

"Asenok tang 'Greenland
moment' tensa ka nung lir," ta
Macron-i sensaksem ka nung
ashiba France indang Le
Monde,  English oshi nung
adokba The Economist aser
Financial Times aser Germany
nung Suddeutsche Zeitung
osangkaket tem nung adoka
liasü.

"Amokmeren aser rara
mesüba liasü aser ajungbena
Washington ajemajema akum.

Aser asenoki ibaji tembangogo
ta bilemer.  Saka yamaji
second kata mamangtsüla."

Tapi agi tashiyim amshiba
mapang asenok mapodaktsüla
mesüra tangatettep kati arutsü
memerangtsüla, ta pai ashi.

"Asenoki iba tasa ya ita
aika meranga arur aser mapa
mekumteter. Ajisüaka ibaji
a janga Europe jenjang
tajungba akumer."

Anogoshi US-i Europe
anema amokmerenba lir, aser
EU-i US tech giants azüoktsü
atema yangluba Digital
Services Act mamshira tarutsü
nung EU anema aseni
maginütsü mera ya American
import tariffs nung arutsü, ta
Macron-i ashi.

"US-i ita ishika tsüngta
digital regulations mechi
asenok amaktsü,  aser  a ji
tejangja," ta pai ashi.

Okatsüri Imran Khan den tepuokdak ajuru

US-i shishilempaba nung EU amokmerenba metembang: Macron

Guangzhou, Feb. 10 : First Senior Officials' Meeting of APEC China 2026 nung adener tem
Guangdong Province kübok Guangzhou nung February 10, 2026 nü lokti noksa agiba yangi
angur. First Senior Officials' Meeting of APEC China 2026 sentong Mongulbarnü tenzükogo.

"Tetsükdaktsü dak masü saka
nükjidong dak ranglokang."

B I L E M D A N G A N G

NWA wrestler tem Federation Cup atema apusoaogo T20 World Cup: New Zealand
aser Netherlands nati takok angu

INDIA OSANG : Tapak 3 nungi...
LS Speaker Birla-i pa anema...

Ken o tejakdangi bener
moteti aliba bentettsü atema
Birla-i Centre nung lenirtem
aser Opposition lenirtem den
ajurutepogo, kong LoP Rahul
Gandhi, Trinamool Congress
nungi Abhishek Banerjee, aser
Samajwadi Part  nungi
Akhilesh Yadav nunger
densema liasü.

Opposition lenir temi

takhangba aika agütsüogo,
kong Opposition lenir nem o
jembidaktsütsüba aser MP ti
tashi suspend sütsür aliba
tanaben asadangshitsüba
densema lir. Taoba mapang
Congress lenir KC
Venugopal-i, Opposition tem
nem ken o tongtibangtem
benoktsü memelaba atema
Speaker aija liasü.

ED-i Tina Ambani aser...
Okadak ED-i benokba

affidavit nung parnoki
bushisüngdangba sülen
Reliance Group entities tem
aikati aibelenba ngutetogo ta
shia lir. Agency-i ashiba agi,
Reliance Home Finance Ltd-i
bank aser financial institution
33 nungi loan crore 7,523.46 agi
saka crore 2,116.28 dang
agütsü aser ano sen crore
5,407.18 magütsü lir, koba
Prevention of Money
Laundering Act (PMLA)
kübok aibelen ka lir.

Reliance Commercial
Finance Ltd-ia sen aputsür 21
nungi loan sen crore 8,226.05

agi saka sen crore 1,945.48
dang aoer lir.

State Bank of India-i
ashishiba sülen Reliance
Communications Limited
indang ken o ya benoka liasü,
ta ED-i ashiba den iba telok
indang comapny Reliance
Telecom Ltd aser Reliance
Infratel Ltd nati bendanger
bank aser institutional investors
13 aser Indian banks aser
financial institutions 26 nungi
loan agi aser sen crore
40,185.55 maomai lir.

ED-isa SC dang PMLA
kübok ken o asem benoka lir
ta metetdaktsüogo.

NWA ketdangsürtem den wrestler tem aser coach tangokba noksa nung angur.

Kohima, Tsüklai/February
10 (TYO): Nagaland Wrestling
Association (NWA) nung tetsür
wrestler ana den coach ka,
2026 Federation Cup (Senior)
nung shilem agitsü atema
Ghaziabad, Uttar Pradesh-i tanü
apusoaogo.

Nagaland nungi asayar ana
ya Free Style, Greco Roman
Style & Women Wrestling nung
shilem agitsü.

Asayamung ya Wrestling
Federation of India (WFI)

tawabangba kübok Dasna,
Ghaziabad, Uttar Pradesh nung
February 12 nungi 14 tashi
asayatsü.

Wrestler ana ya Vekhonielu
Curhah aser Putifi Sharu Pfithu
na lir aser tena meina Coach
Vilhou Lhousa ogo.

NWA Joint Secretary,
Kuzhovesa Soho-i sangdong ka
ajanga ashiba agi, team ya
anepdang yakta Dimapur nungi
apusoaogo aser February 16 nü
Nagaland tonga arutsü. 2025

Senior National wrestling
asayamung nung junga asayaba
ajanga WFI-i asayartem iba
asayamung nung asayatsü jaoka
liasü.

Yashi NWA, Office, New
Secretariat Road, Kohima nung
parnok minoktsüba sentong
tatsüka agi, kong asayartem
ajungshiba den parnok atema
sarasademja liasü, ta Joint
Secretary Kuzhovesa Soho-i
sangdong ka ajanga
metetdaktsü.

Tsüklai/February 10, 2026
(Agencies):  Mongolbarnü
T20 World Cup nung New
Zealand aser  United Arab
Emirates na asaya NZ-i
wicket 10 agi kokogo.

Asaya nung Tim Seifert
aser Finn Allen nati otsü tasen
ka yanglua taoba mapang Jos
Buttler aser Alex Hales nati
2022 semi-final nung India
den asayaba mapang run 170
yanglua aliba ajatetogo.

Chennai nung
mezüngbuba batting amenba
sülen captain Muhammad
Waseem aser  Alishan
Sharafu nati half century
kaka yanglua UAE-i asayar
6 out ser run 173 yangluba
nung tongtibang shilem agi.

Ajisüaka New Zealand
openers Seifert  aser Allen
nati kaga junga asaya-a ball
28 anunga lia UAE-i yanglur
aliba run ya menepa liasü.
Asaya nung Seifert-i ball 23
nung half-century yanglu aser
pai out mesüi run 89 yanglu
aser Allen-ia ball 50 nung run
84 yanglua liasü.

Asaya  tanga ka  nung
Netherlands-i wicket tenet agi
Namibia madak takok ngua
liasü.

Pakistan tera  agi dang
mekoki asayaba sülen parnoki

Delhi nungbo kanga junga
asayateta asaya kokogo.

Asaya akoktsü atema run
157 ar ishiba mapang all-
rounder  De Leede shibai
Namibia indang wicket ana
agir liasü, pai ball 48 nung run
72 yanglua team takok dangi
ani.

De Leede ya T20 World
Cup nung Netherlands nungi
asayar tem rongnung half-
century ka yangluba den kasa
asaya nung wicket ana agiba
mezüngbuba asayar kümogo.

Mezüng batting amenba
sülen Namibia team-i asayar
8 out ser run 156 yanglua
liasü. Jan Frylinck-i ball 26
nung run 30 yanglu, captain
Gerhard Erasmus aser  JJ
Smit nati run 18 aser  22
yanglu aser  Nicol Loftie-
Eaton-i ball 38 nung run 42
yanglua liasü.

Run ar ishiba  mapang
Netherlands pur opener Max
O'Dowd kanga  kara  out
süatok, saka De Leede aser
Colin Ackerman na senteper
run 70 yanglua team jenjang
junga kümdaktsü.

Nether lands pur
Hokolbarnü United States
den asayatsü aser Namibia
pur Brehostibarnü India den
asayatsü.

Tsüklai/February 9, 2026
(Agencies): Pakistan-i
Twenty20 cricket World Cup
nung India den Deobarnü
Colombo nung asayatsü asoshi
mulunga agizükogo, ta Pakistan
sorkari Hombarnü metetdaktsü.

Pakistan sorkari taoba hopta
linük tem dang Bangladesh
pusema Group A nung India den
asayatsü aliba asaya nung
shilem magitsü tetutuyuba
agütsü. Bangladesh team-i
India-i oa asayatsü
memulungba sülen parnok
melena Scotland shimogo.

"Telok balala sensaksem

agiba aser tembar linüktemi
mepishiba sülen Pakistan
sorkari Pakistan National
Cricket Team dang February
15 nü ICC Men's T20 World
Cup nung parnok asaya atema
ground telungi aitsü tetuyuba
agütsüogo," ta sorkari X nung
sangdong ka ajanga
metetdaktsü.

Bangladesh Cricket Board-i
Hombarnü Pakistan dang
parnok telemtetba melenshitsü
mepeshia liasü.

Maneni Sri Lanka, United
Arab Emirates aser tanga
züngsemtemi ken o takaratiba

nung bentettsü mepeshia liasü,
ta sorkarisa metetdaktsü.

Pakistan team shirnok asaya
ajak Sri Lanka nung asayatsü
lir, parnok India den masayara
point ana akosatsü aser
asayamung atema takoksa tulu
asütsü kechiyong India aser
Pakistan na asaya ya cricket
asaya nung ajaki reprangtsü
jangraba asaya ka lir.

India Captain Suryakumar
Yadav-i taoba hopta, Pakistan-i
kechi telemtetba agidir agiaka
par team bo sentong yanglur
aliba ama Colombo-i aotsü ta
shir liasü.

Tsüklai/February 10, 2026
(Agencies): Indian Amateur
Boxing Federation (IABF)
International Boxing
Association (IBA) züngsem ka
kümogo.

February 6 nü senden ka
amenba sülen iba telemtetba ya
agi, koba Lausanne, Switzerland
nungi shiti ka ajanga Hombarnü
(February 9) federation nem
metetdaktsüogo.

IABF tir Rakesh Mishra
dangi yokba shiti nung IBA tir
Umar Kremlev-i federation
nem tenüngsang agüja liasü.
Paisa, iba asaya, ochishia
yimsüsü asütsü aser
international standards sülen
tashi anga anidaktsü asoshi
IABF bendanga agütsür aliba
ajanga züngsem kümdaktsütsü
asoshi telemtetba agi, ta ashi.

"February 6 nü IBA Board
of Directors-i telemtetba agiba
sülen International Boxing
Association (IBA) nung full
membership anguba atema ni
Indian Amateur Boxing

Federation (IABF) nem
tenüngsang agütsür. Nenoki
boxing asaya aser Federation
inyakyim sülen anidaktsü atema
bendanga agütsür aliba ajanga
IBA kibong nung langa aliba
ama iba jenjang aazüktetogo.

"Ner National Federation
anisemba atema onok kanga
pelar aser alima ajunga nung
boxing asaya terenlok asoshi
benoki teyari tulu agütsütsü
imlar atar," ta shiti nung shia lir.

Züngsem akümba sülen
IABF ya IBA-i ayongzükba
international asayamung aser
sentongtem nung shilem
agitettsü.

IBA nung züngsem akümba
indang jembiba mapang
Mishra-i, IABF agizükba ya
Indian boxing atema maongka
tajung ka lir aser iba ajanga
boxer tem international
asayamung tem nung asayatsü
asoshi maongka taliba angutsü,
training atema teyari angutsü
aser linük adena or tanga tesem
nung asayatsü asoshi maongka

angutsü.
Kasa mapang nung IABF

secretary general Rakesh
Thakran-ia IBA board aser
züngsem linüktem dang parnok
teyari asoshi pelaba lemsatepba
den Olympic jenjang nung
asayartem nem maongka
agütsütsü atema India sorkar
nükla aliba den tang iba
telemtetba agiba ya kanga
puteper ta ashi.

Thakran-isa, federation-i
grassroot nung asayartem
bushiteta aotsü aser taruba
Olympic Games tem atema
boxer tem renema toktsütsü
atema structured training
programme dak rangloker
inyaktsü, ta ashi.

Maneni pai, India ajunga
nung state-level boxing
associations tem nema parnok
teyari asoshi pelaba lemsatepba
den asayar, coach aser
administrator tem dang Indian
boxing putu tasen kati ayaoka
aiba mapang maneni teyari
agütsütsü ajungshi.

Pakistan-i T20 World Cup nung India den asayatsü mulunga agizükogo

Indian Amateur Boxing Federation IBA membership nguogo

